
Аnnotatsiya: Ushbu maqolada bo‘lajak elektr energetika sohasi yo‘nalishi 
talabalarini o‘quv jarayonlarini elektron-dasturiy vositalari orqali o‘qitish metodik 
ta’minotini boyitish hamda yaratilgan elektron darsliklar asosida bajarilgan ishlar 
va natijalar ochib berilgan. Ishlab chiqilgan dasturiy ta’lim vositalarining afzalligi 
shundaki, talabalar shamol, quyosh va biogaz elektr qurilmalar montaji kabi murakkab 
amaliy jarayonlarni mustaqil bajarishda video lavhalar, animatsiyalar orqali dars 
mashg‘ulotlarida yuqoridagi qurilma va moslamalardan real jarayonlardagidek ko‘rib, 
kreativ yondashgan holda tasavvurga ega bo‘ladilar. Ushbu zamonaviy texnologiyalarga 
asoslangan darslar talabalarni keng fikrlash va jarayonlarga mustaqil yondasha olish 
qobiliyatlarini rivojlantirishga imkoniyatlar yaratadi.

Аннотация: В данной статье раскрыты работы и результаты по обогащению 
методического обеспечения обучения будущих студентов специальности 
электроэнергетика посредством электронных программных средств и созданных 
электронных учебников. Преимущество разработанных программных средств 
обучения состоит в том, что учащиеся могут самостоятельно выполнять 
сложные практические процессы, такие как монтаж ветровых, солнечных и 
биогазовых электрических устройств, посредством видеоклипов и анимации на 
занятиях, видя вышеперечисленные устройства и устройства как в реальных 
процессах, и у них был творческий подход. Эти современные, основанные на 
технологиях классы предоставляют учащимся возможность развивать широкое 
мышление и независимый подход к процессам.

психологический, физиологический, компонентный, биогаз, электронный учебно-

Abstract: In this article, the works and results of enriching the methodological support 
of teaching future students of the field of electrical energy through electronic software 
tools and the created electronic textbooks are disclosed. The advantage of the developed 
software education tools is that students can independently perform complex practical 
processes such as the installation of wind, solar and biogas electrical devices through 
video clips and animations in class sessions, seeing the above devices and devices as in 
real processes, and have a creative approach. they did. These modern technology-based 
classes provide opportunities for students to develop broad thinking and independent 
approach to processes.

Kirish. So‘ngi yillarda elektron o‘quv qo‘llanmalar, jumladan, interfaol o‘rgatuvchi 
dasturlarni yaratish va elektron lug‘atli-ma’lumotli adabiyotlarni ishlab chiqish keskin 
rivojlanmoqda, mukammal ishlab chiqilayotgan elektron darsliklar masofaviy ta’lim 
jarayonini amalga oshirishda hammuhim o‘quv-metodik va didaktik vosita sifatida 
xizmat qilmoqda.

Elektr energiyasi ta’lim sohasi mutaxassislik fanlarini o‘qitishda elektron vositalar 
hisoblangan elektron o‘quv qo‘llanmalar, elektron darsliklar hamda mobil ilovalar, 
sohaga oid elektron hisoblash mashinalari uchun yaratilgan dasturlar va dasturiy ta’lim 
vositalardan foydalanishga ehtiyoj ko‘payib bormoqda.

Adabiyotlar tahlili va metodologiya. O‘quv dasturlariga mos elektron darslik, o‘quv 
filmlari hamda turli nomdagi multimedia, 3D animatsiya, video roliklar va dasturiy ta’lim 
vositalarining oliy ta’lim muassasalariga kirib borishi ta’lim jarayonini rivojlantirish 
hamda o‘qitish metodikasini takomillashtirishda muhim omil bo‘lib xizmat qilmoqda. 
Yana bir ahamiyatli jihati shundan iboratki, elektron o‘quv adabiyotlarining o‘quv 
materiali, video materiallari eskirmaydi va yemirilmaydi, ularni saqlash uchun ko‘p 
hajm va maydon talab qilinmaydi. Bundan tashqari, ushbu turdagi elektron manbalarni 
tashuvchi vositalar asosida tashish va ijtimoiy tarmoqlar orqali uzatish imkoniyatlari 
katta bo‘lib, bunday imkoniyatlarni amalga oshirishda hech qanday to‘siqlar mavjud 
emas. Shu bois bosma nashrlardan ko‘ra, buguni kunda elektron o‘quv qo‘llanmalar, 
elektron darsliklar hamda mobil ilovalarni yaratish sezilarli darajada ortib bormoqda. 
Oliy ta’lim muassasalarida yuqorida ta’kidlangan vositalar asosida o‘quv jarayonini 
amalga oshirsh uzoq davom etadigan jarayon bo‘lib, mualliflardan katta mahorat talab 
qiladi. Ta’lim jarayonida elektron ta’lim resurslari yaxshi samara berayotgani hamda 
ularga katta ehtiyoj sezilayotgani bugungi kunda tegishli fanlar uchun bunday vositalarni 
yaratish davr talabi bo‘lib qolmoqda.

Muhokama. Ta’lim va tarbiya jarayonini amalga oshirishda qo‘llaniladigan elektron 
o‘rgatuvchi dasturlar ongli, zamonaviy axborot texnologiyalari asosida ma’lumotlarni 
jamlash, tasvirlash, yangilash, saqlash, ko‘nikmalarni interfaol usulda taqdim etish 

va nazorat qilish imkoniyatiga ega bo‘lgan manbalar turi sanaladi. Elektr energetika 
sohasiga oid bo‘lgan elektron ta’lim resurslarini yaratish jarayoniga mutaxassislarni jalb 
qilish zarur, ularning fikrlarini o‘rganib chiqish asosida amaliy ko‘nikmalar hosil qilish 
imkoniyatlari oshiriladi.

 Injener mutaxassislar qatoriga quyidagilar kiritib o‘tilsa maqsadga muofiq bo‘lardi: 
o‘qituvchi; psixolog; testolog - o‘qitish natijalarini nazorat qilish usullari bo‘yicha 
mutaxasis; shakllar hamda web dizayneri va dasturchi. Bugungi kunga qadar elektron 
darsliklarni yaratish texnologiyasiga oid ko‘plab tadqiqot ishlari olib borilgan, biroq 
elektron darsliklarni yaratilishi, amaliyotga joriy etish jarayonini boshqarish jihatlari 
yetarli darajada takomillashtirilmagan.

Ishlab chiqilayotgan elektron darsliklarni amaliyotga joriy etishda didaktik 
tamoyillarga, o‘quv materiallarining yogona tizimliligiga, jamlangan ma’lumotlarni 
ketma-ket va uzviylikda mujassamlashtirishga asoslanishi lozim. Har bir elektron 
darslik talabalarning mutaxassisligiga, ta’lim yo‘nalishiga, fanning o‘quv dasturi 
mazmuniga mos bo‘lishi, mavzular to‘la qamrab olinishiga, fanlararo bog‘liqligiga, 
o‘quv fani mavzularga mos dizaynlar tanlanishi, fanga motivatsiyalarini ortishiga, 
o‘qitishda samaradorlikka erishilishiga xizmat qilishi lozim. Elektron darsliklar quyidagi 
afzalliklarga ega: 

 Elektron darslik (ED)-kompyuter texnologiyasiga asoslangan o‘quv uslubini 
qo‘llashga, mustaqil ta’lim olishga hamda fanga oid o‘quv materiallar, ilmiy 
ma’lumotlarning har tomonlama samarador o‘zlashtirilishiga mo‘ljallangan bo‘lib: o‘quv 
va ilmiy materiallar faqat verbal (matn) shaklda; o‘quv materiallar verbal (matn) va ikki 
o‘lchamli grafik shaklda; multimedia (multimedia- ko‘p axborotli muhit) qo‘llanmalar, 
ya’ni ma’lumot uch o‘lchamli grafik ko‘rinishida, ovozli, video, animatsiya va qisman 
verbal (matn) shaklda; taktil (xis qilinuvchi, seziluvchan) xususiyatga ega, o‘quvchini 
kompyuter ekrani olamida o‘zining stereo nusxalari tasvirlangan real olamga kirib borishi 
va undagi obyektlarga nisbatan tasavvurini yaratadigan shaklda ifodalanadi. Elektron 
darslik- universal dasturiy ta’minot bo‘lib, u muayyan kasbiy faoliyatning o‘qish turlari 
yoki axborot turlari yoki axborot turlarini qayta ishlashni avtomatlashtirishga imkon 
beradi.

Tadqiqot yuzasidan amalga oshirilgan kuzatishlar va tahlillar shuni ko‘rsatdiki, 
talabalarning energetikaga oid kreativligini rivojlantirish masalasi bugungi kunda 
mutaxassis kadrlar tayyorlash tizimining dolzarb muammolaridan biri sifatida 
o‘rganilayotgan bo‘lsada, amaldagi mavjud holati, o‘quv-metodik ta’minot va moddiy-
texnik baza bugungi kunning innovatsion talablari darajasida shakllantirilmagan. 
Mazkur muammolar tadqiqot doirasida amalga oshirilgan kuzatish, so‘rovnoma, suhbat 
natijalari asosida tasdiqlandi. 

Oliy ta’lim muassasalarida mutaxassislikka oid fanlarini o‘qitishda axborot 
texnologiyalarini qo‘llash ta’lim samaradorligi katta ahamiyat kasb etishi pedagogik 
tajribalardan bizga ma’lum. Bunda dasturiy ta’lim vositalari alohida o‘rin egallaydi [33; 
193-b. 76; 361-b.]. 

Dasturiy ta’lim vositalarining psixologik va fiziologik jihatdan samaradorligi 
birinchidan: talabalarning o‘quv materiallarini o‘zlashtirishi, tarbiyalanganlik va 
intellektual rivojlanganligi, ishchanlik ko‘rsatkichlari, motivatsion barqarorlik darajalari 
bilan belgilanadi. Ikkinchidan, o‘qituvchi faoliyati bilan bog‘liq bo‘lib, o‘qitish 
konsepsiyalari, pedagogik texnologiyalari va ta’lim vositalaridan ratsional foydalanish 
ko‘rsatkichlari, o‘qituvchining mehnat faoliyatiga nisbatan barqaror motivatsiyasi, ish 
qobiliyati bilan belgilanadi, pedagogik dasturiy vositalar ishlab chiqishda qo‘llaniladigan 
dasturiy ta’lim vositalar tizimining bir-biri bilan bog‘liq bo‘lishi uchun pedagogik 

dasturiy vositalar yaratilgan dasturlashtirilgan ta’minotga ega bo‘lishi shart [41; 56-b. 
82; 156-164.].

Dasturiy ta’lim vositalar ishlab chiqishda talabalarning psixologik va fiziologik 
hususiyatlarini hisobga olish alohida o‘rin egallaydi. Dasturiy ta’lim vositalarni qo‘llash 
asosida talabalarning mustaqil ta’lim olish ko‘nikma va malakalarini shakllantirishda 
talabalarning funksional, psixologik va fiziologik imkoniyatlari inobatga olinishi shart. 
Shu o‘rinda bo‘lajak pedagog kadrlarning energetikaga oid kreativligini rivojlantirish 
metodikasini takomillashtirishda oliy ta’lim muassasalarining 60710600 – Elektr 
energetikasi ta’lim yo‘nalishi o‘quv rejasining mutaxassislik fanlar blokidagi “Qayta 
tiklanuvchi energiya manbalari” fani bo‘yicha o‘quv qo‘llanma ishlab chiqilgan bo‘lib, 
bo‘lajak pedagog kadrlarning energetikaga oid kreativligini rivojlantirish metodikasini 
takomillashtirish sifatini oshirish maqsadida amaliyotga joriy etilgan [102; 126-128-b.].

Muhokama. “Qayta tiklanuvchi energiya manbalari va foydalanish texnologiyalari” 
fani elektron darslik dasturining bosh oynasida quyidagi komponentlar o‘z aksini topgan:

 fanning ma’ruza,amaliy va laboratoriya mashg‘ulotlari, ma’ruza slaydlari, testlar, 
animatsiyalar, video lavhalardan foydalanilgan, adabiyotlar ro‘yxati va mualliflar 
to‘g‘risidagi ma’lumotlar kiritilgan (1-rasmga qarang). 

 

 
 
 
 

 
 1-rasm. Elektron darslik bosh oynasi

Elektron darslikning ma’ruza, amaliy va laboratoriya mashg‘ulotlari rejaga muvofiq 
uzviylik, ketma-ketlilik tamoyili asosida ochib berilgan (2-rasmga qarang). 

 1-rasm. Elektron darslik bosh oynasi 
 

 

2-rasm. Elektron darslik modullariga kirish oynasi
Ishlab chiqilgan dasturiy ta’lim vosita mualliflari haqida ma’lumotlar keltirilgan 

(3-rasmga qarang).

 
 
 
 

2-rasm. Elektron darslik modullariga kirish oynasi 
 

 3-rasm. Elektron darslikning mualliflari haqida ma’lumot
“Elekrotexnik materiallar. Elektr uskunalar montaji texnologiyalari” fani elektron 

darsligining bosh oynasida quyidagi komponentlar o‘z aksini topgan: fanning modul 
qismida – ma’ruza, amaliy va laboratoriya mashg‘ulotlari, ma’ruza slaydlari, testlar 
qismida – fanning barcha mashg‘ulot turlariga oid talabalar bilimini nazorat qilish va 
o‘zlashtirishini avtomatik baholash bo‘yicha turli xildagi testlar, video lavhalar qismida 
– fanning barcha mashg‘ulot turlariga oid talabalar o‘zlashtirishi va tasavvur qilishi qiyin 
bo‘lgan jarayonlar video lavhalar ishlangan, animatsiya qismida – amaliy va laboratoriya 
mashg‘ulotlarida bajarish imkoni bo‘lmagan jarayonlar animatsiya ko‘rinishga keltirib 

tasvirlangan, muallif qismida – ushbu elektron darslikni tayyorlaganlar to‘g‘risidagi 
batafsil ma’lumotlar keltirilgan, adabiyotlar qismida – elektron darslikni tayyorlashda 
foydalanilgan adabiyotlar ro‘yxati va boshqa manbalar keltirilgan. 

Ishlab chiqilgan dasturiy ta’lim vositalarining afzalligi shundaki, talabalar shamol, 
quyosh va biogaz elektr qurilmalar montaji kabi murakkab amaliy jarayonlarni mustaqil 
bajarishda video lavhalar, animatsiyalar orqali dars mashg‘ulotlarida yuqoridagi qurilma 
va moslamalardan real jarayonlardagidek ko‘rib, kreativ yondashgan holda tasavvurga 
ega bo‘ladilar (4-rasmga qarang). 

 
 
 
 
 

 
 3-rasm. Elektron darslikning mualliflari haqida ma’lumot 

“Elekrotexnik materiallar. 

 

 

 

   
 
 
 
 
 

 

  
 

4-rasm. Elektron darslik  
dasturining bosh oynasi 

5-rasm. Elektron darslik  
modulining bosh oynasi 

 
“Qayta tiklanuvchi energiya manbalari va foydalanish texnologiyalari” fani elektron 

darslik ma’ruza, amaliy va laboratoriya mashg‘ulotlariga oid jarayonlar dasturiy vositalar 
asosida virtual tarzda keng mazmunda yoritilgan (5-rasmga qarang). 

6-rasm.TEST topshiriqlarini                    7 -rasm. TEST jarayonlaridan lavha 

bosh oynasi  Bo‘lajak mutaxassislarning dasturiy ta’lim vositalar asosida olgan bilim va 
ko‘nikmalarini o‘zlashtirganlik darajalarini aniqlash uchun, (6-rasmga qarang) 
dasturlashtirilgan nostandart testlar asosida kiritilgan bo‘lib, talabalar har bir mashg‘ulot 
so‘ngida o‘zlarining bilimlarini tekshirib ko‘rish imkoniyatiga ega bo‘ladilar (7-rasmga 
qarang).

 
 
 
 

8-rasm. “Qayta tiklanuvchi energiya manbalari va foydalanish 
texnologiyalari” fanining elektron o‘quv qo‘llanma dasturini aks ettiruvchi foto 

lavhalar 

  

  
  

8-rasm. “Qayta tiklanuvchi energiya manbalari va foydalanish texnologiyalari” 
fanining elektron o‘quv qo‘llanma dasturini aks ettiruvchi foto lavhalar

Bo‘lajak mutaxassislarning dasturiy ta’lim vositalar asosida fanining elektron o‘quv 
qo‘llanma dasturini aks ettiruvchi foto va video lavhalarni ko‘rish va ishitish orqali 
nazariy, amaliy ko‘nikmalarni o‘zlashtirish imkoniyatiga ega bo‘ladilar (8-rasmga 
qarang).

Natijalar. Ishlab chiqilgan dasturiy ta’lim vositalarda olib borilgan fanlar bo‘yicha 
barcha komponentlar aks ettirilgan bo‘lib, ma’ruza, amaliy va laboratoriya mashg‘ulotlar 
mavzulari mazmuni har bir ma’ruza mashg‘ulotiga nazariy ma’lumotlar, glossariy, mustaqil 
topshiriqlar, dasturlashtirilgan testlar banki, amaliy va laboratoriya mashg‘ulotlarni 
bajarishga oid animatsiyalar, video lavhalar, virtual jarayonlar, foydalanilgan adabiyotlar 
ro‘yxati va mualliflar haqida ma’lumotlar keltirilgan, talabalar mutaxassislik va ixtisoslik 
fanlar mazmunini kreativlikka yo‘naltirilgan holda o‘zlashtirish jarayonida faqat 
an’anaviy ta’lim bilan cheklanib qolmay, innovatsion texnika, raqamli texnologiyalarga 
asoslangan dasturiy ta’lim vositalar asosida konstruksion-texnologik bilim, ko‘nikma 
va malakalarini yetarlicha o‘zlashtirib boradilar. Talabalar amaliy va laboratoriya 
mashg‘ulotlarda har bir texnologik jarayonlarni video lavhalar, animatsiyalar orqali 
virtual holda ko‘rib, mustaqil bajaradilar. Ushbu zamonaviy texnologiyalarga asoslangan 
darslar talabalarni keng fikrlash va jarayonlarga mustaqil yondasha olish qobiliyatlarini 
rivojlantirishga imkoniyatlar yaratdi [106; 50-b. 94; 457-b].

Xulosa. Xulosa o‘rnida shuni aytish kerakki, oliy ta’lim tizimida elektron darsliklar 
va voisitalar orqali kreativ kompetentli yondashuvning joriy etilishi ta’lim maqsadi, 
mazmuni, o‘qitish shakli, o‘qitish usullari, pedagogik texnologiyalari, nazorat 
usullarini hamda ta’lim beruvchi va ta’lim oluvchi o‘rtasidagi munosabatlarida jiddiy 
o‘zgarishlarni amalga oshirishni talab etadi. Shunga ko‘ra, oliy ta’lim muassasalarida 
ta’limni tashkil etishning mavjud shakllari bo‘lgan ma’ruza, amaliy, seminar va 
laboratoriya mashg‘ulotlarini mazmun jihatidan o‘zgartirish nazarda tutiladi. Ma’ruza 
darslarini muammoli ta’lim shaklida, seminar darslarni kreativ tafakkurni va amaliy 
mashg‘ulotlarda tadqiqotchilik ko‘nikmalarini shakllantirishga qaratilgan bo‘lishi 
maqsadga muvofiq deb hisoblandi.

